
Merenung ke luar tingkap bilik dewan di
universiti, Cik Aisha Shamsuddin, 24 tahun,
tiba-tiba memikirkan sesuatu yang tidak se-
patutnya beliau lakukan.
Terkejut dengan pemikiran tersebut, Cik

Aisha pada awalnya tidak mengendahkan
tanda-tanda tersebut.
Namun,sebagai seorang individuyangpe-

malu dan introvert, beliau mula dibelenggu
rasa sedih yang tidak dapat dijelaskan dan ti-
dak mempunyai motivasi untuk melakukan
tugasan hariannya.
“Kadangkala saya secara tiba-tiba mena-

ngisdan tidak tahumengapa saya rasabegitu.
“Adahari saya rasamacamtidak inginba-

ngun.
“Walaupun saya tahu saya harus melaku-

kan sesuatu, saya tidak dapat melakukannya
langsung,” katanya.
Cik Aisha kemudian terdorong untuk

mendapatkanbantuandandidiagnosismeng-
alami keresahan dan gangguan kemurungan
utama pada 2021.
Dalam episod siri NoTapis Berita Harian

(BH), Cik Aisha berkata diagnosis tersebut
bukan satu kejutan baginya kerana beliau
mengenali tanda-tanda isu kesihatanmental.
“Saya rasa terjadi demikian kerana ketika

saya mula pengajian universiti, keadaan Co-
vid-19 barumula stabil dan terdapat pelbagai
perkara yang berlaku di rumah.
“Jadi apabila saya tiba-tiba ada pemikiran

seperti itu, ia agakmengejutkankerana ia bu-
kandiri saya,”kata lulusanSarjanaMudaSa-
ins Kemasyarakatan dengan Kepujian (Kece-
merlangan) dalam Komunikasi dan Media
BarudiUniversitiNasionalSingapura (NUS).
Anak sulung dua beradik itu sudahmeng-

alami ‘rollercoaster’ atau turun naik emosi
pada tahun-tahun sebelum beliau menuntut
di menara gading.
Pada 2018, ibunya didiagnosis mengalami

barah buah dada danCikAisha perlumema-
inkan peranan lebih besar di rumah melaku-
kan kerja rumah untuk membantu keluarga-
nya.
Pada masa yang sama, pendapatan bapa-

nya sebagai seorang ejen hartanah terjejas
ekoran pandemik Covid-19 ketika itu.
Meskipun berhadapan dengan keadaan

yangmencabar,CikAisha tidakberputusasa.
Beliau mula meluahkan perasaannya dan

mencari sistem sokongan di sekolah untuk
menangani keadaannya.
“Alhamdulillah saya terima banyak ban-

tuan daripada profesor saya yangmemahami
dan membimbing saya.
“Sekiranyasayamemerlukanbantuanun-

tuk melakukan kerja sekolah atau memerlu-
kan lebih masa untuk menghabiskan kerja
tersebut, mereka memberi ruang bagi saya
untuk terus cemerlang,” jelasnya.

Seorang lagi individu yang menunjukkan
daya tahan serupa ialah Encik Mohammad
Shakir Mohd, 26 tahun.
Pada usia 18 tahun, Encik Shakir menga-

lami serangananginahmarekoranpendarah-
an di otak yangmenjejas penglihatan dan ke-
seimbangan badannya.
Menurut beliau, pendarahan di otaknya

berlaku akibat saluran darah yang pecah.
“Saya tidak dapat mengawal badan saya.

Saya kehilangan daya keseimbangan dan ke-
tika itu memerlukan tongkat untuk berjalan.
“Penglihatan saya juga terjejas kerana sa-

ya mengalami penglihatan berganda; saya ti-
dakdapatmenggerakkanbahagiankirimuka
saya.
“Ini mengelirukan kerana kadangkala sa-

yamengalami isuberjalankerana tidakdapat
lihat apa di hadapan saya dengan jelas,” kata
beliauyangberjayamelanjutkanpengajiandi
Universiti Teknologi Nanyang (NTU).
Disebabkan keadaannya, anak bongsu

empat beradik itu, berkata beliau harus be-
kerja lebih keras.
Sebagai contoh, beliau memerlukan lebih

masaketikamengulangkajikeranapenglihat-
annya yang terjejas.
NamunEncikShakir,yang jugabekaspel-

ajar Maktab Rendah Jurong (JJC) berkata ia
tidak pernah melemahkan semangatnya un-
tuk terusmelakukanapayangbeliausuka iai-
tu kimia.
Beliau menerima banyak sokongan dari-

pada pasukanPendidikanBolehDiakses dan
Penyertaan Pejabat Hal Ehwal Pelajar NTU.
Pasukan itu membantunya mendapatkan

peluang bekerja sambil belajar setelah bebe-
rapa syarikatmenolaknya kerana tidak dapat
mengubah sekitaran dan prosedur tempat
kerja bagi membolehkan beliau bekerja de-
ngan selamat di makmal mereka.
Setelahempat tahun,EncikShakirberjaya

menamatkan pengajian dan menggenggam
ijazah Sarjana Muda Kejuruteraan dengan
Kepujian dalamKejuruteraanBahan,dengan
pengkhususan dalam Bahan dan Kemampa-
nan, serta Nanosains dan Nanoteknologi.
Mengulas pengalamannya menuntut di

universiti, Encik Shakir berkata:
“Universiti ini adalah peluang bagi anda

untukbergauldanmencari rakan-rakanbaru.
“Jangan khuatir untuk meminta bantuan

sekiranya anda mengalami masalah.
“Yang penting adalah anda cari ‘tribe’

(kumpulan) yang anda boleh dipercayai dan
membantu anda,” ujarnya.

Cik Aisha Shamsuddin (dua dari kanan) dan Encik Encik Mohammad Shakir Mohd, berkongsi kisah tentang daya ketahanan dalam menghadapi cabaran
peribadi bersama penerbit dan penyampai podcast NoTapis, Cik Natasha Mustafa. – Foto BH

“Kadangkala saya
secara tiba-tiba
menangis dan tidak
tahu mengapa saya
rasa begitu. Ada hari
saya rasa macam tidak
ingin bangun.
Walaupun saya tahu
saya harus melakukan
sesuatu, saya tidak
dapat melakukannya
langsung... Saya rasa
terjadi demikian
kerana ketika saya
mula pengajian
universiti, keadaan
Covid-19 baru mula
stabil dan terdapat
pelbagai perkara yang
berlaku di rumah.
Jadi apabila saya
tiba-tiba ada
pemikiran seperti itu,
ia agak mengejutkan
kerana ia bukan diri
saya.”

– Cik Aisha Shamsuddin.

“Saya tidak dapat
mengawal badan saya. Saya
kehilangan daya
keseimbangan dan ketika
itu memerlukan tongkat
untuk berjalan.
Penglihatan saya juga
terjejas kerana saya
mengalami penglihatan
berganda; saya tidak dapat
menggerakkan bahagian
kiri muka saya.
Ini mengelirukan kerana
kadangkala saya
mengalami isu berjalan
kerana tidak dapat lihat apa
di hadapan saya dengan
jelas.”

– Encik Mohammad Shakir Mohd.

DIDIAGNOSIS RESAH DAN
MURUNG

ALAMI SERANGAN
ANGIN AHMAR

▶� NATASHA MUSTAFA
nmustafa@sph.com.sg

BERITA HARIAN, MONDAY, 18 NOVEMBER 2024, PAGE 4


